
Kirish

Bugungi globallashuv jarayonlarida ta’lim va ishlab chiqarish sohalarida sifatni
ta’'minlash eng ustuvor vazifalardan biriga aylangan. Ta’lim muassasalarida o‘quv jarayonining
samaradorligini oshirish, ishlab chiqarishda mahsulot sifatini kafolatlash, xizmat ko‘rsatish
sohasida mijozlarni qoniqtirish kabi magsadlar sifat boshqaruvi tizimining markazida turadi.

Sifatga oid tushunchalar va atamalar turli sohalarda faoliyat yuritayotgan mutaxassislar, ta’lim
muassasalari, akkreditatsiya organlari va xalgaro tashkilotlar o‘rtasida yagona ma’'noga ega
bo‘lmasligi muammolarni keltirib chigarmoqda.

Mahsulot sifati va sertifikatlash sohasi bugungi kunda mamlakatning iqtisodiy,
texnologik va ijtimoiy rivojida muhim o‘rin tutadi. Ushbu sohada faoliyat yuritayotgan
mutaxassislar, tadgiqotchilar va ishlab chigaruvchilar o‘rtasida samarali hamkorlikni
ta’'minlash, texnik hujjatlar, standartlar va me’yoriy asoslarni to‘g'ri tushunish va amaliyotga
tatbiq qilish uchun sohaviy atamalarning aniq, bir xilda tushuniladigan, ilmiy asoslangan va
davlat tilida shakllangan izohli lug‘ati zarur hisoblanadi.

Birinchi navbatda, mahsulot sifati va sertifikatlash sohasida qo‘llaniladigan
atamalarning talginida aniqlik yetishmasligi amaliyotda ko‘plab tushunmovchiliklarga sabab
bo‘lmoqda. Har bir standart yoki texnik reglamentda foydalanilayotgan atama ma’lum bir
kontekstda muayyan mazmunni ifodalaydi. Biroq, ayni bir atamaning turli manbalarda, turli
muassasalarda yoki hatto mutaxassislar o‘rtasida turlicha talgin qilinishi muammolarga sabab
bo‘ladi. Bu esa, 0z navbatida, qonunchilikning noto‘g'ri ijro etilishi, texnik reglamentlarning
buzilishi, hamkorlikdagi ish jarayonlarida noaniqliklar yuzaga kelishini keltirib chigaradi.

O‘zbekiston Respublikasida texnik jihatdan tartibga solish sohasi “Texnik jihatdan
tartibga solish to‘g'risida“gi Qonun[1] asosida tashkil etilgan bo‘lib, u bilan bog‘liq barcha
me’yoriy hujjatlar — davlat standartlari[2], texnik reglamentlar[3], sertifikatlash talablari,
akkreditatsiya mezonlari va boshqa hujjatlardagi atamalar aniq va bir xil tushunilishi talab
etiladi. Texnik jihatdan tartibga solish sohasidagi tashkilotlar — O‘standart agentligi,
O‘zbekiston Milliy metrologiya instituti, O‘zbekiston Standartlar instituti, Sifat nazorati markazi
kabi muassasalar atamalardan yagona ma'noda foydalanishi zarur. Buni ta’'minlashning asosiy
yo‘li — izohli lug‘at yaratishdan iborat.

Shuningdek, xalqgaro me’yorlar asosida ishlaydigan sohalarda atamalarni to‘g‘ri tarjima
qilish masalasi dolzarb ahamiyatga ega. Mahsulot sifati va sertifikatlashga oid atamalar asosan
ingliz, rus, nemis va fransuz tillarida shakllangan. Ular o‘zbek tiliga to‘g‘ri va ilmiy asoslangan
holda tarjima qilinmas ekan, mazmun yo‘qotilishi, noto‘g'ri talqin, hatto noto‘g'ri me’yoriy
hujjat tayyorlanishi ehtimoli kuchayadi. Bu esa turli xalqaro auditorlar, inspeksiya organlari
bilan hamkorlikda ham jiddiy to‘siglar keltirib chigaradi.

Izohli lug‘at bu muammolarni bartaraf etishga xizmat qiladi[4]. Fan va texnika,
madaniyat va san’at sohalariga oid o‘zlashma terminlar va ular tarkibidagi terminellementlar
ilmiy adabiyotlardan va turli sohaviy terminologik lug‘atlardan borgan sari mustahkam joy
olmoqda. Asosan, yunon va lotin tillari elementlaridan tarkib topgan bunday terminlar keyingi
davrlarda xalqgaro nufuzga ega bo‘lgan ba’zi zamonaviy Yevropa tillaridan ham o‘zlashmoqda.
Xalgaro miqyosda qo‘llanuvchi ana shunday minglab so‘z va terminlar har doim ham keng
ommaga, ba’zan hatto mutaxassislarga ham tushunarli bo‘lavermaydi. Shu nuqtai nazardan
hozirgi davrda xalgaro terminlarning ma’nosini ochib beruvchi, ularning turli xil
xususiyatlarini to‘liqroq aks ettiruvchi davlat tilida maxsus izohli lug‘atlarga ehtiyoj mavjud.
Bunday izohli lug‘atlarda har bir atamaning davlat tilidagi to‘liq ta'rifi, me’yoriy va texnologik
manbasi, qo‘llanish sohasi, xalgaro sinonimi va muqobillari berilsa, amaliy jarayonlarda
ishonchli va standartlashgan axborot aylanmasi vujudga keladi. Bu, 0z navbatida, tarjimonlar,
muhandislar, sertifikatlovchi organlar, korxonalar va davlat nazorati organlari o‘rtasida
samarali va mukammal hamkorlikni ta’'minlaydi.

Ta’'lim sohasi nuqtai nazaridan ham mazkur lug‘at muhim o‘rin tutadi. Mahsulot sifati,
sertifikatlash va texnik tartibga solish yo‘nalishida kadrlar tayyorlash jarayonida atamalarning
to‘g'ri tushunilishi, ularning aniq manbasi va mazmunini anglash talabalarning nazariy bilim va
amaliy salohiyatini shakllantirishda muhim omildir. Bakalavriat, magistratura, ilmiy tadqiqot
yo‘nalishlarida mazkur lug‘at o‘quv dasturlari, darsliklar, ilmiy ishlar va mutaxassislik
imtihonlarida asosiy manba sifatida foydalanilishi mumkin.

Shuningdek, sohaviy mutaxassislarni qayta tayyorlash va malakasini oshirish
jarayonlarida izohli lug‘at qo‘llanmaviy ahamiyat kasb etadi. Aynigsa, ishlab chiqaruvchilar
uchun ISO[5], Codex Alimentarius[6], IEC[7], GFSI[8] kabi xalgaro standartlar bilan ishlash
jarayonida, xorijiy sheriklar bilan shartnomalar tuzish, mahsulot eksporti uchun sertifikat
olishda lug‘atdagi aniq va standartlashtirilgan atamalar muhim asos bo‘lib xizmat giladi.

Innovatsion rivojlanish va raqobatbardoshlik nuqtai nazaridan garalganda, mahsulot
sifati va sertifikatlash sohasida aniq atamalarning mavjudligi ilmiy-texnik innovatsiyalar, yangi
texnologik yechimlar, “Sifat menedjmenti”’[9] tizimlari, mahsulot xavfsizligi monitoringi va
akkreditatsiya jarayonlarini samarali yo‘lga qo‘yishga yordam beradi. Bu esa mamlakat
mahsulotlarining ichki va tashqi bozorda raqobatbardoshligini oshirishga xizmat qiladi.

Nihoyat, ushbu lug‘at loyihasi davlat tilining rivoji va fan tili sifatida shakllanishiga ham
katta hissa qo‘shadi. Hozirgi kunda texnik, ilmiy va iqtisodiy sohalarda o‘zbek tilidagi
atamalarning to‘la gamrab olinmaganligi, atamalarning yaxlit va yagona bazasining mavjud
emasligi til madaniyatidagi to‘siqlarni vujudga keltirmoqda. Izohli lug‘at esa mazkur sohadagi
bo‘shligni to‘ldiradi, davlat tilida fanning yuksalishiga turtki beradi.

Sertifikatlash esa bugungi kunda sifatni boshqarish, xavfsizlikni ta’'minlash va bozorda
raqobatbardosh mahsulotlarni targ‘ib gilishda muhim mexanizm sifatida shakllangan. Shu
nuqtai nazardan bu maqolada sertifikatlash jarayonida ishlatiladigan asosiy atamalar va
ularning ma’noviy-huquqiy mazmuni tahlil gilinadi. Magsad — sohada yagona ilmiy uslubiy
yondashuvga asoslangan atamalar lug‘ati yaratishga ilmiy zamin yaratish.

Metodlar

Mazkur tadqiqotda quyidagi metodologik yondashuvlar asosida ish olib borildi:

1. Ta'lim va ishlab chiqarish tizimlarida qo‘llanilayotgan normativ hujjatlar (ISO 9000,

GOST R, ENQA standartlari) tahlil qilindji;

2. Atama va tushunchalarning izohlari tarkibiy-mantiqiy tahlil qilindi, ularning o‘zaro
bog'ligligi va iyerarxik tuzilishi o‘rganildi;

3. Mutaxassislar bilan intervyu va so‘rovnomalar tashkil qilindi (sohaviy ekspert bahosi);

4. Xalqaro amaliyotdagi muvaffaqiyatli lug‘atlar bilan taqqoslash usuli (benchmarking)
go‘llanildi.

Bu usullar orqali atamalarni izchil, metodologik asoslangan, amaliyotda qo‘llaniladigan
holda tizimlashtirish imkoni yaratildi.

Sertifikatlash atamalarini tadqiq qilishda esa ilmiy tahlilning bir qancha uslubiy
yondashuvlari qo‘llanildi. Jumladan, empirik usullar sifatida amaldagi normativ-huquqiy
hujjatlarni tahlil gilish, sertifikatlash jarayonini bevosita kuzatish va soha mutaxassislari bilan
suhbatlar tashkil etish orqali ma’lumotlar to‘plandi. Shuningdek, teoriyaviy usullardan —
tahlil va sintez, abstraksiya, deduksiya va induksiya, hamda muqoisaviy tahlil metodlaridan
keng foydalanildi.

Tadgiqotning metodologik asosini asosiy manbalar sifatida A.R.Yusupovning
“Osnovneble terminsl i ponyatiya sertifikatsii” nomli ilmiy maqolasi, xalqaro standartlar[10],
(ISO 9001, ISO 9004, ISO 14011) hamda O‘zbekiston Respublikasi Vazirlar Mahkamasining
sertifikatlash sohasidagi normativ qarorlari[10] tashkil etdi. Ushbu manbalar orqali milliy va
xalqaro amaliyotni qiyosiy tahlil qilish imkoni yaratildi.

Natijalar
1. Sifat sohasidagi asosiy atamalar tartiblandi: “sifat”, “menejment”, “audit”,
“sertifikatlash”, “akkreditatsiya”, “o‘lchov birxilligini ta’'minlash”, “rezultativlik”,
“samaradorlik”, “mudofaa” va h.k.
2. Atamalarning izohlari fandagi ta’riflar, amaliyotdagi qo‘llanilishi, qonunchilikdagi
yoritilishi nuqtai nazaridan taqqoslandi.
3. Lug‘at uchun quyidagi toifalar asosida klasterlashtirish amalga oshirildi:
ta’lim tizimida qo‘llaniladigan atamalar;
ishlab chiqgarish va xizmat ko‘rsatish sohasiga oid atamalar;
metrologiya va texnik tartibga solishdagi atamalar;
xalqaro atamalar va ularning adaptatsiyasi.
4. 200 ga yaqin atamadan iborat namunaviy lug‘at loyihasi shakllantirildi.
5. Atamalar tarkibiy qismlarga (sifat menejmenti jarayonlari bo‘yicha: rejalashtirish,
amalga oshirish, tekshirish, ta’sir etish - PDCA sikl) asoslangan holda tartiblandi.
Sertifikatlash jarayonini to‘g'ri anglash va uni amalga oshirishda atamalarning aniq va
izchil talqgini katta ahamiyatga ega. Yusupov A.R.ning tahlilida sertifikatlash sohasida
go‘llaniladigan bir gator muhim tushunchalarga mukammal ta'’riflar berilgan. Jumladan,
«sertifikatlash» — mahsulotning belgilangan me’yor va talablarga muvofiqligini rasman
tasdiqlashga qaratilgan faoliyat sifatida talqin etiladi. Bu jarayon maxsus organlar va
belgilangan qoidalar asosida amalga oshiriladi.

Shu bilan birga, «sertifikat» — ushbu muvofiglikning rasmiy dalili sifatida mahsulot yoki
xizmat uchun beriladigan hujjat hisoblanadi. Mazkur hujjat tegishli standartlarga javob

berishni tasdiglaydi.

«Muvofiqlik belgisi» esa mahsulotga yoki xizmatga qo‘yiladigan maxsus belgi bo‘lib, u
iste'molchiga ushbu obyekt belgilangan normativ hujjatlar talablariga javob berayotganini
bildiradi.

Bundan tashqari, «milliy sertifikatlash tizimi» — davlat miqyosida faoliyat yurituvchi,
o‘zining ichki qoidalari va boshqaruv mexanizmlariga ega bo‘lgan tashkilot va jarayonlar
majmui hisoblanadi. Ushbu tizim orqali mamlakatda sifatni boshqarish, xavfsizlikni ta’'minlash
va bozor nazorati amalga oshiriladi.

Ushbu jarayonda ishtirok etuvchi asosiy shaxslardan biri — «ekspert-auditor» bo‘lib, u
belgilangan talablarga muvofiglikni baholash ishlarini amalga oshirish vakolatiga ega, maxsus
attestatsiyadan o‘tgan va malakaga ega mutaxassis sifatida faoliyat yuritadi.

Sertifikatlash subyektlari. Sertifikatlash jarayonida bir qator yuridik va jismoniy
shaxslar faol ishtirok etadi va ularning har biri muayyan vazifa va majburiyatlarga ega. Birinchi
navbatda, ushbu sohada boshqaruv va nazorat funksiyasini amalga oshiruvchi markaziy organ
— O‘zbekiston Respublikasi Texnik jihatdan tartibga solish agentligi hisoblanadi. U
sertifikatlash siyosati, qoidalari, davlat nazorati va akkreditatsiyani amalga oshiradi.

122



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 7 (5)-2025

Bundan tashqari, akkreditatsiyadan o‘tgan organlar, sinov laboratoriyalari, inspeksiya
organlari, hamda ekspert-auditorlar, ishlab chiqaruvchilar, yuridik va jismoniy shaxslar ham
sertifikatlash jarayonida subyektlar sifatida ishtirok etadilar.

Ular o‘rtasidagi munosabatlar aniq qonunchilik asosida tartibga solinadi. Sertifikatlarni
berish, ularni tekshirish, haqiqiyligini tasdiqlash, zarurat tug‘ilganda bekor qilish yoki qayta
ko‘rib chiqish jarayonlari belgilangan me’yoriy hujjatlar va qoidalar asosida amalga oshiriladi.

Buning natijasida, sertifikatlash sohasida yuqori darajadagi tizimlilik, shaffoflik va
mas’uliyat ta’'minlanadi.

Muhokama

Izohli lug‘at yaratishdagi asosiy muammolardan biri - tushunchalarning turlicha talgin
qilinishi va bir xil atamaning sohalar bo‘yicha har xil ma’noda ishlatilishidir. Masalan, “audit”
tushunchasi ta’limda “vnutrennee samootsenivanie” sifatida, ishlab chigarishda esa
“vneshnyaya proverka sootvetstviya” sifatida qo‘llanilishi mumkin. Shuningdek, “sifat” atamasi
ham turli mamlakatlarda, turli sohalarda subyektiv talgin qgilinadi: Yevropa mamlakatlarida bu
atama mijoz qonigqishini ifodalasa, IA mamlakatlarida talablarga muvofiqlik nuqtai nazaridan
baholanadi.

Xalgaro va milliy atamalarning bir xil talqin etilishini ta’'minlash uchun izohli lug‘at
nafaqat tushunchalarni sharhlab berishi, balki ularning turli sohalardagi qo‘llanilishi hagida
misollar va manbalar keltirib o‘tishi zarur.

Sertifikatlash hujjatlarining yuridik kuchga ega bo‘lishi

Sertifikatlash jarayonining huquqiy asoslari uning rasmiy va majburiy hujjatlari orqali
ta’'minlanadi. Sertifikatlar va muvofiqlik belgilari yuridik kuchga ega bo‘lishi uchun bir qator
shartlarga rioya qilinishi shart. Avvalo, har bir sertifikat va tegishli belgi O‘zbekiston
Respublikasi Texnik jihatdan tartibga solish agentligi tomonidan yuritiladigan davlat
reyestriga rasman Kkiritilgan bo‘lishi zarur. Reyestrdan o‘tkazilmagan hujjatlar amalsiz, deb
hisoblanadi va ularning qonuniy kuchga ega emasligi belgilangan.

Bundan tashgqari, sertifikat yoki belgini boshqa yuridik yoki jismoniy shaxslarga
berib yuborish, o‘tkazish yoki taqdim etish gat'iyan man etilgan, chunki bunday harakatlar
amaliy jarayonda soxtakorlik holatlarini keltirib chigarishi mumkin.

Shuningdek, agar sertifikat akkreditatsiyadan o‘tmagan organ tomonidan berilgan
bo‘lsa, u hujjat ham amalda haqiqiy hisoblanmaydi va davlat tomonidan tan olinmaydi. Bu
holatlar soha faoliyatida qonun ustuvorligini ta’'minlash hamda bozorda shaffoflik va ishonchni
saglashga qaratilgandir.

Sertifikatlash sohasida ilmiy va amaliy ishlarning samarali tashkil etilishi, huquqiy
mexanizmlarning aniq ishlashi va professional muloqotning to‘g‘ri yo‘naltirilishi uchun aniq,
yagona va standartlashtirilgan atamalar tizimi zarur hisoblanadi. Bunday atamalar soha
uchun huquqiy aniglikni ta’'minlaydi, amaliyotda esa shaffoflik va bir xil talqin qilish imkonini
yaratadi, ilmiy va amaliy tahlil natijalarini o‘zaro qiyoslash, baholash va qayta ishlash
imkoniyatini beradi.

Xalgaro amaliyotda bu kabi glossariylar ISO va IEC kabi nufuzli tashkilotlar tomonidan
ishlab chiqilgan va ko‘plab mamlakatlarda normativ asos sifatida qabul gilingan. Ushbu tajriba
0‘zbekiston uchun ham dolzarb bo‘lib, milliy sertifikatlash tizimini takomillashtirishda turdosh
atamalarni jamlagan, maqgsadli va mukammal izohli atamalar lug‘atini yaratish muhim vazifa
sifatida yuzaga chigmoqda. Bunday lug‘at ilmiy tadqiqotlar, kadrlar tayyorlash, huquqiy

hujjatlar ishlab chiqish va davlat nazoratini amalga oshirishda muhim manba bo‘lib xizmat
qiladi.

Xulosa

Sifat atamalari izohli lug‘ati yaratish - bu bilimlarni standartlashtirish, mutaxassislar,
ta’lim muassasalari, ishlab chiqarish va nazorat organlari o‘rtasida yagona axborot maydonini
shakllantirishga qaratilgan muhim ilmiy-amaliy tashabbusdir. Ushbu lug‘at:

- ta’lim jarayonida sifatni baholashda aniglik va xolislikni ta’minlaydji;

- akkreditatsiya va sertifikatlash tizimida izchillik yaratadi;

- xalqaro hamkorlikda tushuncha qarama-qarshiliklarini kamaytiradi, aniq tarjima va
tushunishni kafolatlaydi;

- ilm-fan va ishlab chiqarishni bog‘lovchi intellektual ko‘prik vazifasini bajaradi, ilmiy-
nazariy jihatdan atamalarni sistemalashtiradi

- me’yoriy-huquqiy hujjatlarning aniq va bir xilda qo‘llanilishini ta’'minlaydi;

- milliy fan tilining shakllanishiga xizmat qiladi

Shuningdek, kelgusida turli sohalar bo‘yicha ixtisoslashgan atamalar izohli lug‘atlari
(masalan, tibbiyot, muhandislik, agrar, iqtisodiy va h.k.)ni ishlab chiqish bo‘yicha ilmiy guruhlar
faoliyatini yo‘lga qo‘yish tavsiya etiladi. Bu lug‘at loyihasi nafagat lingvistik yoki uslubiy ehtiyoj,
balki milliy iqtisodiyot va fan rivoji uchun strategik ahamiyatga egadir.

Sertifikatlash atamalari — texnik jihatdan tartibga solish sohasidagi me’yoriy va amaliy
jarayonlarning asosiy poydevoridir. Ularning aniq, magsadli va standartlashtirilgan holda
shakllantirilishi milliy va xalqaro hamkorlik, sifatni boshqarish, muvofiglikni baholash va
bozorda ishonchli mahsulot tarqatishning ajralmas qismi hisoblanadi. Shu nuqtai nazardan, bu
magqolada berilgan tahlillar va namunaviy lug‘at satrlari sohada atamalar izohli lug‘ati yaratish
loyihasi uchun metodologik asos bo‘lib xizmat qila oladi.

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

282


mailto:scienceproblems.uz@gmail.com

